
Аннотация: Ҳозирги Ўзбекистон ҳудудида ўсимликларнинг янги 

навларини яратиш, уларни парваришлаш ва тарқатиш билан боғлиқ илмий 

изланишлар тарихи ХIХ аср охири - ХХ аср бошларига бориб тақалади. Ушбу 

мақолада Ўзбекистонда янги навларининг етиштирилишида илмий муассаса 

ва селекционер олимларнинг роли таҳлил этилган. 

Калит сўзлар: ўсимлик, станция, тажриба, пахта навлари, иқлим, 

тадқиқот институтлари 

Россия империяси мустамлакаси йилларида Туркистон минтақаси 

моддий имкониятларидан потенциал фойдаланиш, ранг-баранг ўсимликлар ва 

ҳайвонот дунёси, иқлимий шароитларни ўрганиш, янги экин навларини жорий 

этиш ва тарқатиш орқали хом ашё баъзасини бойитиш каби омиллар Россия 

маъмурларининг 1895-1896 йилларда махсус тажриба станцияси барпо этишга 

даъват этди. 1896 йил 28 февральда Империя Давлат Кенгаши, деҳқончилик ва 

ер ишлари вазирлигининг махсус қарори “Тошкент тажриба станцияси” барпо 

этишга қаратилган бўлиб, 1897 йилнинг кузида Тошкент шаҳридан 12 чақирим 

(1 чақирим 1 км га яқин) узоқликда Тошкент Чимкент йўли ёқасида биринчи 

тажриба қишлоқ хўжалик станцияси очилди. Станция биносини қуриш, синов-

тажриба ишларини бажариш, тажриба ер майдонларини сотиб олиш учун 

23500 рубль маблағ ажратилди.1 Тажриба станцияси 1897 йилда иш бошлаб, 

                                                           
1 Местной обозрение (проекть сельско-хозяйственной станции в городе Ташкенте)//Туркестанский сборник. 

Том 522. –С.29-31. 

1899 йилда станция учун қурилган бинога кўчиб ўтди, 1897-1902 йилларда 

станцияни профессор Гарник Гарницкий бошқарди. 1903 йил январдан 

Туркистон тарихида муҳим роль ўйнаган селекционер, таниқли олим Р.Р. 

Шредер станцияга раҳбарлик қилди.2 

Тажриба станция 1906 йилга қадан ўнлаб Америка ва Миср пахта 

навларини, дон, мева, сабзавот ва полиз экинларининг юзлаб навларини 

Туркистон иқлим шароитида маҳаллийлаштириш, районлаштириш соҳасида 

кенг миқёсдаги ишларни амалга оширди. 1906 йилдан 1918 йилга қадар чоп 

этиб турилган “Туркистон қишлоқ хўжалиги  (“Туркестанкое сельское 

хозяйство”) журналида Тошкент тажриба-синов станцияси фаолиятини 

сарҳисоб қилишга қаратилган юзлаб мақола, хабар, тавсияномалар берилди.3 

1906-1908 йилларда Тошкент тажриба-станцияси фаолиятини 

кенгайтириш мақсадида жойларда махсус тажриба майдонлари ва тажриба-

синов участкалари ташкил этилди. Туркистон генерал-губернаторлигининг 5 

та вилоятида 5 та тажриба  майдони, 5 та тажриба синов станцияси ташкил 

этилиб, Дашт чўл тажриба майдони учун 200 десятина, Андижон тажриба 

майдонига эса 27 десятина ер ажратилди. Тажриба-синов майдонлари ва 

тажриба-синов участкалари Туркистон минтақасининг Жиззах, Ўратепа, 

Кушка, шаҳарларида фаолият юритган. Айниқса, Дашт чўл ва Андижон 

тажриба майдонларининг фаолияти самарали бўлди.4 Совет ҳокимиятининг 

1917-1924 йилларда Туркистон минтақасидаги ҳарбий, сиёсий, иқсодий оғир 

вазияти (очарчилик, “Босмачилик”, “ҳарбий коммунизм” сиёсати, Туркистон 

АССР, БХСР, ХХСРда инқирозли ҳолатлар ва ҳ.к. – диссертант) янги экин 

                                                           
2 Шредер Рихард Рихардович (1867.15.10. Москва, 1944.27.04. Тошкент) Қишлоқ хўжалиги фанлари доктори, 

профессор, ЎзФА академиги, Меҳнат қаҳрамони. Қаранг. Ўзбекистон Миллий Энциклопедияси. Том 10. Т.: 

ЎзМЭ Давлат илмий нашрёти. 2005. –Б.116. 
3 “Туркистонда қишлоқ хўжалиги (Туркестанское сельское хозяйство)” журнали “Қишлоқ хўжалиги 

Туркистон жамияти” (“Туркестанское общество сельского хозяйство”)нинг бир ойда бир бор чоп этилган 

нашридир. Қаранг. Ҳайитов Ж. Туркистонда янги экин навларининг тарқалиши ва улардаги ўзгаришлар (XIX 

аср охири – XX аср бошлари). Бухоро, Дурдона, 2018. –Б.134. 
4 Қаранг. Ҳайитов Ж.Ш. ХХ аср бошида Андижон тажриба майдонининг ўлкада янги экин навларини 

тарқатишдаги фаолияти//Водийнома (Андижон), 2019. №1 (12). –Б.12-15. 



INTERNATIONAL SCIENTIFIC AND PRACTICAL CONFERENCE "THE TIME OF SCIENTIFIC 

PROGRESS "               
2023 Warsaw, (Poland) 

 
7 

 

навларини яратиш, хориждан олиб келиш ва тарқатиш борасидаги 

вазифаларини бажаришга ўз таъсирини кўрсатди. Ўрта Осиёда миллий-

ҳудудий чегараланиш туфайли янги субъект сифатида Ўзбекистон ССРнинг 

ташкил топиши билан 1925-1939 йилларда олиб борилган ушбу йўналишдаги 

ишлар Тошкент қишлоқ хўжалик тажриба станциясида давом эттирилиб, 

пахта, узум, мева ва сабзавотларнинг бир қатор янги навларини яратилиши 

билан характерланади. Иккинчи жаҳон уруши йилларида ва урушдан кейинги 

беш йилликлар даврларда “Марказ” топшириғи билан селекция соҳаси 

мутахассислари олдига асосан пахта янги навларини яратиш вазифаси 

қўйилганди.5  

1924 йил “Туркистон селекция станцияси Ўрта Осиё ва Қозоғистон нав 

синаш станцияси” иш бошлаб, кўп ўтмай, 1930 йилда тайёрланадиган экин 

навлари уруғларини назорат этиш учун Андижон, Урганч, Когон, Душанбе ва 

Чоржўйда уруғлик назорати бўлимлари очилди. 1932 йилда Тошкентда 

“Пахтачилик давлат инспекцияси” тузилганди. 1934 йилда Давлат нав синаш 

ишлари, Ер ишлари халқ комиссарлиги ихтиёрига берилди. Селекторлик 

ишларини йўлга қўйиш, уруғликка ва навлар етиштириш, тарқатиш совет 

ҳокимияти йилларида 3 та босқични ўтди. Бу босқичлар: 1922-1925; 1927-

1934; 1935 йилдан 1990 йилларга қадар. Биринчи босқичда экинларни 

уруғидан ва кўчатидан кўпайтириш ишлари илмий асосда бўлмай, асосан 

янгидан ривожланиш босқичида бўлганди. Иккинчи босқичда нав синаш 

ишларида селекцион станциялар роли ошиб, деҳқонларга янги навлар 

босқичма-босқич тавсия этиб борилган. Мустақиллик йилларида 

Ўзбекистонда ўсимликлар селекцияси, янги экинларнинг маҳаллий наларини 

яратиш, хорижий навлар билан чатиштириш асосида дурагай навлар олиш, бу 

                                                           
5 Кичанов М.И. Организованно и высококачественно провести падгатовку к весеннему сезу и сев 

хлопчатника//Социалистическое сельское хозяество Узбекистана. 1952. №1.–Б.1-3; Ибрагимов Ю. За высокие 

урожай хлопка на больших площадях//Социалистическое сельское хозяество Узбекистана. 1952. №1. –Б.42-

44; Oтлично и быстро убрат урожай хлопка//Социалистическое сельское хозяество Узбекистана. 1952. №4. –

Б.2-4. 

йўналишда иқтисодий самарадорликни кўтаришга хизмат қиладиган илмий 

муассаса ва марказларнинг ягона тизимига асос солинди. 

Ўзбекистонда экинлар селекцияси, уруғчилиги, генетик ресурслари, 

хўжалик ҳаётдаги аҳамияти янги навларни яратиш ва жорийлантириш 

муаммолари билан бугунги кунда 13 та илмий тадқиқот институти фаолият 

олиб боради. Ушбу илмий тадқиқот институтлари сирасига қуйидагилар 

киради. 

Юқорида номлари зикр қилинган илмий тадқиқот институтларининг 

вилоят ва шаҳарларда ўнлаб филиаллари, илмий тажриба ва участкалари 

мавжуддир. Хуллас, мустақиллик йилларида қишлоқ хўжалигига 

ихтисослашган илмий тадқиқот институтлари, уларнинг тажриба 

станциялари, олий ва ўрта махсус таълим тизимидаги соҳага оид йўналишлар 

олим, илмий-ходим ва профессор ўқитувчилар томонидан кенг қамровли 

селекция ишлари олиб борилмоқда. 

